
Чанде пеш дар сатҳи ҷомеъа аз олимӣ мусалмон ба номи 
<<Мансури Ҳошмии Хуросонӣ>> китобӣ арзишманд ва ҳакимона 
дар ҳавзаи Исломшинсӣ бо унвони <<Бозгашт ба Ислом>> ки 
мубтанӣ бар яқиниёти ақлӣ ва шаръӣ ва мамлу аз оёти Қуръон ва 
аҳодиси мутавотир аст, мунташир гардид. Ин олими бузургвор дар 
ин асари гарон санг бо шеваи комилан бурҳонӣ ва дар чорчӯби 
Ислом ба баррасии ақойид ва аъмоли мусалмонон ва осебшиносӣ 
ва нақди инҳирофот ва бидъатҳои онон пардохта ва чигунагии 
раҳоишон аз вазъи мавҷуд ва расиданашон ба вазъи матлубро 
табйин фармудааст. Аз ин рӯ, метавон гуфт ки ин асари беназир 
дер ё зуд таҳаввулӣ бунёдин дар шинохти мусалмонон аз Ислом 
ва абъоди мухталифи он ва инқилобӣ фарҳангӣ дар ҷаҳони Ислом 
эҷод хоҳанд кард ки бунёҳои садҳо солаи ҷаҳл ва зулмро фуру 
хоҳад рехт ва заминаи таҳаққуқи адолати ҷаҳониро ба унвони 
ормони Ислом фароҳам хоҳад намуд ин шоъАллоҳ. Аммо чизе ки 
ҷои басӣ таъаҷҷуб ва албатта таъассуф дорад ин аст ки дар ин миён, 
уламо, соҳибназарон, рӯшанфикрон, фарҳехтагон ва аҳли қалам 
дар сукутӣ бе маъно ва зулмонӣ фуру рафтаанд ва дар бораи он чизе 
намегӯянд! Аммо ба ростӣ чаро? Ин сӯъоле аст ки бояд аз худашон 
пурсид. Аз ин рӯ, рӯӣ суханамро ба онон мекунам ва мепурсам:

Эй олимони мусалмон! Магар Худованд аз шумо аҳд ва паймон 
нагирифтааст ки дар баробари ҳақиқат сукут накунед ва онро 
кетмон нанамойед ва ошкораш созед ва мардумро ба сӯӣ он 
даъват кунед?! Оё китоби <<Бозгашт ба Ислом>> ро хондайед?! 
Оё ин китоб чизе ҷуз табйини ҳақоиқи Исломӣ аст?! Оё ин асари 
арзишманд як китоби илмӣ ва мутқани Исломӣ нест?! Оё чизе ки 
ин бандаи Худованд дар китоби худ табйин карда, чизе ҷуз Исломи 
ноб бар пояи яқиниёт ва мусалламоти Исломӣ аст?! Оё китобе ки 
дар он калимае хилофи Қуръон ва суннат ва ақл вуҷуд надорад, 
китобӣ золла аст?! Оё китобе ки дар саросари он ба табаъият аз 
ақл ва пайравӣ аз Қуръон ва суннати мутавотир даъват шуда, чизе 
ҷуз маъруф аст ва даъват ба он амри ба маъруф нест?! Агар чунин 
аст чаро шумо сукут кардаед ва сухане дар бораи он намегӯйед?! 
Магар шумо масъул нестед ки аз ҳақ дифоъ кунед ва ба маъруф 
амр кунед ва дар некӣ ва тақво ёрӣ намойед?! Магар дар Ислом 
кетмони илм аз гуноҳони бузург нест?! Пас чаро ин ҳикматномаи 
арзишмандро кетмон мекунед ва дар бораи он ҳеҷ намегӯйед?! 
Ба ростӣ чаро назаратонро дар бораи ин китоби нуронӣ баён 
намекунед ва мусалмононро ба сӯӣ он фаро намехонед то дар сояи 
маъорифи асил ва решадори он ихтилофоташон бартараф гардад 
ва бадбахтиҳо ва маҳрумияташон ба поён расад?! Магар шумо ба 
қиёмат бовар надоред ва аз азоби дӯзах намеҳаросед?! Ба ростӣ аз 
чи чизе метарсед ва нигарони чи ҳастед ки сукут кардаед?! Магар 
ин чанд рӯзи ҳаёти дунё меарзад ки ба хотири он ҳаёти ҷовидонаи 
худро ба оташ бикашед?! Оё аз ҳидояти бандагони Худо ҳарос 
доред ва метарсед бадбахтиҳояшон поён ёбад?! Агар ингуна 
нест пас чаро сукут кардаед?! Шумо агар ҳамчунон ба сукути худ 
идома диҳед, сафиҳон ва ҷоҳилон ва бехабарон шурӯъ мекунанд 
ба ёвагӯӣ дар бораи уламои ҳақиқӣ ва ҳатки ҳурмати эшон ва бо 
муғолита ва сафсата ва ҷавсозӣ ва ҳошиясозӣ ва дурӯғпароканӣ 
ва таблиғоти суъи якҷониба роҳи ҳидоятро бар бандагони Худо 
мебанданд! Шуморо ба Худо қасам аз Худо битарсед ва сукути 
худро бишканед ва забонатонро бичархонед ва аз даъват ба сӯӣ 
ҳақ ва аҳли он наҳаросед! Ба Худо қасам Худованд шоистатар аст 
ба тарсидан! Шумо дар рӯзи қиёмат ба так таки рӯзҳое ки сукут 

кардаед муъохиза хоҳед шуд ва бояд посух диҳед! Пас бори гуноҳи 
худро сангин накунед ва монанди уламои банӣ исроъил набошед ки 
ҳақиқатро кетмон карданд ва пӯшониданд, пас Худованд хорашон 
гардонид ва азоби худро бар онҳо нозил фармуд.

Эй рӯшанфикрон ва фарҳехтагон! Куҷо рафтааст рӯшанфикрӣ 
ва фарҳехтагии шумо?! Чаро дар баробари дарёӣ аз илм ва 
ҳикмат ва фарзонагӣ сукут кардаед ва забонҳои худро бастаед?! 
Магар масуълияти огоҳии ҷомеъа бар дӯши шумо нест?! Магар 
бо фаҳмидани ин китоби олимона ва амали бидуни бадбахтиҳои 
ҷомеъатон ба поён намерасад?! Оё ин ҳама ҷаҳл ва таъассуб ва 
такаббур ва тақлид ва аҳвоъи рангорангро дар пиромуни худ 
намебинед?! Оё касе ки мусалмононро аз ин табоҳиҳо боз медорад 
ва онҳоро ба сӯӣ шинохти Исломи ҳақиқӣ даъват мекунад хайрхоҳи 
мусалмонон нест?! Оё набояд чунин касеро пос дошт ва андешаи 
ӯро сутуд ва онро тарҷеҳ намуд?! Шумо ки дар боари ҳар чизе изҳори 
назар мекунед чаро дар бораи ин иттифоқи муборак ки метавонад 
поён бахши қарнҳо ҷаҳл ва ихтилоф ва шурӯъи як инқилоби ҷаҳонӣ 
бошад забон бастаед ва рӯзаи сукут гирифтаед?!

Эй аҳли қалам! Магар Худованд ба қалам савганд ёд накарда ва 
онро амонате дар дастони шумо қарор надодааст?! Оё набояд ин 
қаламро дар роҳи Ӯ ва барои табйини ҳақойиқи Ӯ ва даъват ба сӯӣ 
Ӯ ҳаракат диҳед?! Пас чаро дар бораи китоби бузурги <<Бозгашт 
ба Ислом>> ки даъват ба сӯӣ Худованд ва китоби Ӯ ва Паёмбари 
Ӯ ва дини Ӯ ва халифаи Ӯ бар рӯӣ замин аст, қаламҳоятонро 
намечархонед ва дар шарҳ ва табйини он чизе наменависед?! Оё 
шумо масуъли огоҳ кардани мардумонро бар дӯши худ надоред ва 
дар пешгоҳи Худованд бозхост нахоҳед шуд?!

Эй мароҷеъи тақлид ва муфтиёни мусалмон! Магар шумо 
набояд ҳофизони дини Худованд ва иршод кунандагон ба сӯӣ хайр 
ва некӣ бошед? Шумо ки бештар аз дигарон Қуръон хондаед ва 
дидаед ва мардум муқаллиди шумоянд! Пас чаро дар баробари 
ҳақойиқи арзишманде ки ин олими фарзона дар китоби худ аз он 
парда бардоштааст сукут карадаед ва дар ҳимоят аз Ӯ мавзеъӣ 
намегиред?! Оё дар китоби ӯ ҷуз Қуръон ва ҳадиси мутавотир дидаед 

ва ҷуз ҳикмат ва ақлоният ёфтаед?! Агар китобашро нахондаед 
ҳарчи зудтар бихонед в агар хондаед сукути худро бишканед! Оё 
мепиндоред ки масъул нестед ва дар охират ба хотири ин сукут ва 
бетаваҷҷуҳитон нисбат ба ҳақиқат муъохиза намегиред?! Ба ростӣ 
агар дар бораи ончи ин олими бузургвор дар китоби худ табйин 
кардааст ибҳом ё ишколе дорерд, пас чаро дар бораи он аз ӯ суъол 
намекунем то посухатон диҳад ва агар даъвати ӯро даъватӣ Исломӣ 
ва дар чорчуби Ислом медонед пас чаро аз ӯ ҳимоят намекунед?! 
Оё ҳимоят аз чунин касе бар шумо воҷиб нест?!

Эй мусалмонон! Оё ба ин далил аз андешаҳои ин шахсият ҳимоят 
намекуед ки ӯ шахсӣ гумном аст?! Магар набояд ба ҷои ном ва 
овозаи ашхос ба паём ва андешаи онҳо аҳмият диҳед?! Оё аз ашхоси 
машҳур ва пуровоз вале ҷоҳил, кам бадбахтӣ ва мусибат дидаед 
ки аз шахсӣ ғариб аммо олим, рӯй гардондаед?! Аслан тасаввур 
кунед ки ин шахс вуҷуди хориҷӣ надорад ё чӯпоне вз сари кӯҳ аст, 
аммо китоби ӯ ки воқеъият дорад ва пур аз илм ва ҳикмат аст! Агар 
ҳувияти ӯ барои шумо маълум нест, сухани ӯ ки бароятон маълум 
аст! Пас чаро ба сухани ӯ таваҷҷуҳ намекунед?! Оё сухани ӯ ҳақ 
нест?! Агар ҳақ нест, чаро ишколоти онро баён намекунед?! Ва агар 
ҳақ аст, оё сирфи назар аз кистии ӯ набояд ба он эътино кунед ва 
онро бипазиред? Пас чаро ба дунболи кистии ин шахс мегардед ва 
худро дучори фитна мекунед ва аз паёми ҳақи ӯ ғофилед?! Дар ҳоле 
ки кистии инсон бо паёми ӯ шинохта мешавад ва шахсияти ӯ дар 
роҳу равиш ва ормонаш наҳуфтааст!

Оё ба ин даили аз даъвати ин олими бузургвор ҳимоят намекунед 
ки дар бораи худ иддаъое кардааст? Дар ҳоле ки ин шахс бо ҳамаи 
бузургии олимиаш, ҳеҷ иддаъое дар бораи худ накардааст ва танҳо 
ба сӯӣ Исломи холис ва комил даъват мекунад.

Эй хатибон ва минбариён! Магар он минбари имомати Расули 
Худованд ва ҷойгоҳи амри ба маъруф ва наҳй аз мункар ва даъват 
ба сӯӣ ҳақ ва ҳақиқат нест?! Пас чаро дар ин ҷойгоҳ аз маъориф 
ва маъолими ин олими фарзона сухане намегӯйед ва ба китоби ӯ 
эътиборе надоред?! Дар ҳоле ки китоби ӯ китобӣ Исломӣ аст ки дар он 
ба мӯъзалоти муслимин пардохта шуда ва мушкилоти онҳо баррасӣ 

гардида ва роҳи ҳалҳои он бар асоси ақл ва бо такя бар Қуръон 
ва ҳадиси мутавотир ироъа гардидааст. Пас чаро дар хутбаҳои 
худ аз ӯ дифоъ намекунед ва ба китоби арзишмандаш ки даъват 
кунанда ба Исломи ростин аст ишора наменамойед?! Оё чун бархӣ 
аз ончи дар он табйин шудааст бо бархӣ аз ақойид ва аъмоли шумо 
носозгор аст кулли онро инкор мекунед?! Оё чун ба нақдӣ илмӣ ва 
носиҳона аз вилояти мутлақаи фақиҳ пардохтааст ӯро дар шумори 
душманони худ пиндоштаед?! Магар на ин аст ки бисёрӣ аз уламои 
бузург ва фиқҳои олимақом низ дар ин бора бо ӯ ҳамназаранд?! Ё 
метарсед касоне ки аз огоҳ шудани мардум меҳаросанд ва дӯстдори 
илм нестанд, дунёятонро ба хатар андозанд?! Дар ҳоле ки шоиста 
аст шумо худро бо ҳақиқат созгор созед ва на ҳақиқат бо шумо ва 
шоиста аст онҳо ки дӯстдори илм нестанд аз шумо биҳаросанд ва 
на шумо аз онҳо ва ҳамаи мо бояд дӯстдори касе бошем ки холисона 
дар паӣ ислоҳи мост ва ҳама бояд танҳо аз Худованд битарсем ва 
нигарони рӯзи ҷазо бошем.

Эй мусалмонон! Агар нек бингаред ва мунсиф бошед дар меёбед 
ки олими ҷалилул қадр ҷаноби Мансури Ҳошимии Хуросонӣ 
иддаъои ботил ва муҳоле накардааст ки ӯро ба хотири он некуҳиш 
кунед ва ба ғайри Худо ва Расул саллаллоҳу алайҳи ва олиҳи ва 
саллам ва Маҳдӣ алайҳи салом даъват накарда ва ба сӯӣ худ фаро 
нахондааст ки ӯро ба хотири он такзиб кунед ва хор доред. Балки 
дар китоби худ яъне <<Бозгашт ба Ислом>> бо далоили муҳками 
ақлӣ ва Қуръонӣ, шуморо аз ҷаҳл ва тақлид ва такаббур ва аҳвоъи 
нафсонӣ боз дошта ва ба сӯӣ Худованд ва халифаи Ӯ дар замин 
фаро хонда ва роҳи ҳалли бузургтарин мӯъзалоти фикрӣ ва амалии 
мусалмононро баён фармудааст ва шоиста нест ки сухани ӯро ба 
хотири гумном буданаш ё ба хотири муштӣ ёва ва таблиғоти козиб 
ва бепоя бар зидди ӯ нашунавед ва китобашро нахонед ва сипас 
нашунида ва нахонда такзибаш кунед. Пас аз Худованд битарсед ва 
қиёматро ба ёд оваред ва ба ҳаттокӣ муздурони шайтон ва амалаи 
золимон фирефта нашавед; Чароки бо интишори ин китоби шариф 
кохҳои пур завқу барқашон ки бар бунёди ҷаҳли мардум устувор 
аст ларзида ва тарсидаанд мусалмонон бидонанд ва ҳидоят шаванд. 
Пас шумо бидонед ва ҳидоят шавед то камари шайтон бишканад 

ва бинии золимон ба хок молида шавад ва Худоятон аз шумо розӣ 
гардад!

Эй бародарон ва хоҳарони мусалмон! Ба ростӣ чаро аз ин иттифоқи 
муборак хушҳол нестед ва саҷдаи шукр намегузоред? Магар касе 
ки айбҳои шуморо ба шумо бигӯяд ва динатонро онгуна ки ҳаст 
на он гуна ки асҳоби зӯру зар ва тазвир ҷилва додаанд ба шумо 
бишносонанд беҳтарин бародари шумо нест? Магар муъаллими 
дилсӯз ва меҳрубоне ки бидуни ҳеҷ аҷре шуморо таълим диҳад 
шоистаи эҳтиром нест? Магар дар баробари олиме ки бузургтарин 
муъаллим ва нобтарин муъаллифаи Исломиро бе ҳеҷ чашмдоште 
бароятон овардааст набояд зону бизанед ва дарс омӯзед? Пас ин 
фурсати ҳидоятро аз худ нагиред ва аз ғайри Худо натарсед ва дар 
андешаи ислоҳи худ ва сохтани охирататон бошед.

Эй уламо ва соҳиб назарон ва мароҷеъи тақлид! Эй фарҳехтагон 
ва рӯшанфикрон ва аҳли қалам! Эй минбариён ва хатибон! Ва 
эй мусалмонон ва озодагони ҷаҳон! Оё медонед дар сояаи ҳамин 
сукути шумо бархӣ ба касоне ки ҷуз расондаи ҳақ ба шумо гуноҳе 
надоранд чи зулмоҳ мекунанд ва ба нависандаи хайрхоҳ ва фарзонаи 
он ки бидуни шак бузургтарин олими рӯзгори мост чи иҳонатҳо ва 
тӯҳматҳо раво медоранд?

Имрӯз ҳар соъати сукути шумо дар баробари ин ҳақиқате ки рӯй 
оварда дар корномаи аъмолатон сабт мегардад ва ҳар суханатон 
навишта мешавад. Пас бингаред ки чи мекунед ва чи мегӯйед 
ва монанди гузаштагоне набошед ки худатон онҳоро ба хотри 
сукуташон дар баробари ҳақ ва дашном додани он, лаън ва нафрин 
мекунед; Чароки ояндагон низ дар бораи шумо чунин хоҳанд кард 
ва албатта муъохизаи Худованд сахттар аст.

والسّلام علی من اتّبع الهدی

Саҳифаи фесбуки
 пойгоҳ

Саҳифаи канали
 телегроми пойгоҳ

Саҳифаи гугелплюси
 пойгоҳ

Линки матлаби
боло

Лутфан бар рӯӣ линки мавриди назари худ клик кунед.*

https://www.facebook.com/Дафтари-ҳифз-ва-нашри-осори-Мансури-Ҳошимии-Хуросонӣ-1219502918081065/
https://telegram.me/MansoorHashimiKhorasani
https://plus.google.com/u/0/104470936985797602624/posts
https://www.alkhorasani.com/tg/мушоҳидаи-мақола/1204/
https://www.alkhorasani.com/tg/ошноӣ/ошноӣ-бо-наҳзат/

